
GOUVÈNÈ CUOMO, MAJISTRA DE BLASIO AK DEPITE MEEKS ANONSE APWOBASYON FEDERAL NAN 

SISTÈM PWOTEKSYON LITORAL KONPREYANSIF POU BREEZY POINT, QUEENS 

 

Premye seri $1.2 milyon dola nan finansman federal pral kouvri depans teknik ak analiz fezabilite ak pèmèt 

 

Plan ki vize pou enplemante doub sistèm baryè din ak mezi pwoteksyon kont inondasyon /ewozyon 

kòt bè a pou pwoteje kont pwochen tanpèt yo 

 

Gouvènè Andrew M. Cuomo, Majistra Bill de Blasio ak Depite Greogory Meeks jodia te anonse ke 

premye faz apwobasyon federal pou yon sistèm pwoteksyon konplè nan Breezy Point, Queens. Kòm yon 

pati nan Pwogram Sibvansyon Rediksyon Danje Gouvènman Federal la (HMGP), sa ki ankou a – te 

pwopoze pa vil la e li se yon pati nan plan rezistans konpreyansif - pral etabli yon sistèm baryè dune 

doub, ansanm avèk lòt mezi pwoteksyon inondasyon nan kòt bè a, pou sovegade kominote a kont 

pwochen enstans move tan. Gouvènman federal la te atribye $1.2 milyon dola pou sipòte analiz teknik 

ak fezabilite ak pèmi pou pwojè a, avèk potansyèl pou plis pase $56 milyon dola nan konsepsyon, jeni ak 

lajan konstriksyon pou swiv. 

 

“Garanti apwobasyon plan konpreyansif sa se yon viktwa pou kominote Breezy Point,” te deklare 

Gouvènè Cuomo. “Nap kontinye aprann de resan tanpèt yo kidonk nou ka bati yon New York ki pi solid, 

pi rezistan. Plan sa a pral ede Breezy Point rebati apre Sandy ak pi byen pwoteje kont menas kondisyon 

meteyolojik ki prale delavan.” 

 

Mayor Bill de Blasio te deklare, “Vil la priyorize yon plan pwoteksyon Breezy Point Litoral paske nou 

konnen risk yo nap fè fas, rann li klè nan plan rezistans konpreyansif nou an. Apwobasyon jodia se yon 

lòt etap nan bi pou bati kominote ki pi solid, pi rezistan nan Vil New York-- kidonk nou kapab pi byen 

prepare pwochen fwa nap bezwen fè sa. Apati sistèm baryè dune a lòt pwoteksyon ewozyon ak 

inondasyon enpòtan, pwojè sa a pral bay rezistans enpòtan a kominote Breezy Point lan. Nou pral 

kontinye avanse pwojè tankou sa yo nan vil la pou pwoteje kont enpak nan chanjman klima, pandan lap 

redwi kontribisyon nou yo a koz li yo. Mèsi a Gouvènè Cuomo, FEMA, Depite Meeks, ansanm avèk tout 

patnè nou yo ki te ede fè sa vini yon reyalite.” 

Nan mwa Mas, Gouvènè Cuomo te rejwenn Depite Gregory Meeks pou mande Ajans Jesyon Ijans Federal 

[Federal Emergency Management Agency (FEMA)] pou apwouve pwopozisyon enpòtan an. Grasa pwogram 

HMGP, FEMA ede gouvènman lokal ak òganizasyon non-pwofi yo pou rebati kominote ki pi solid, pi dirab nan 

ogmante rezistans, redwi risk pou pèdi ak domaj ki asosye avèk pwochen dezas, ak redwi difikilte.  

 

Depite Gregory W. Meeks te deklare, “Sa fè m plezi pou m kòmante sou bòn nouvèl konsènan efò 

Senkyèm Distri Kongrè a pou rekipere apre gwo tanpèt Sandy ak pou fè zòn vilnerab yo nan distri a pi 

rezistan. Ajans Federal pou Jesyon Ijans te notiye Gouvènè Cuomo ke li te apwouve Finansman pou 

Rediksyon Risk Danje FEMA $1.2 milyon dola pou pwopozisyon koperatif Breezy Point pou konstwi yon 

doub dune ak yon dig akote litoral la pou ede pwoteje peninsil Rockaway kont ond tanpèt yo. Seri 

finansman sa a kouvri rechèch nan pwojè ki te pwopoze a ak rasanbleman teknik enfòmasyon ki nesesè 

pou detèmine fezabilite. Se espwa mwen ke sibvansyon sa a pral dirije a pi gwo sekirite pou kominote 

nou yo ak nan tout Vil New York. Konpliman a tout moun yo ki te patisipe e mèsi a Gouvènè Cuomo ak 

Majistra de Blasio pou sipò yo.” 

 

Breezy Point sitiye nan dènye pwent lwès Rockaway Peninsula nan katye Queens, li te sibi gwo dega 

pandan pasaj Sipè Ouragan Sandy. Vag Oseyan Atlantik tap frape pandan dlo ki tap monte te rantre 

anndan kominote a apati Jamaica Bay. Siklòn lan te fè dega tou nan rezo kouran elektrik, ak entensèl 

dife ki te boule 135 kay. Anjeneral, apeprè 350 kay te kraze nèt apre pasaj Sandy, plis pase 10% nan 

ozanviwon 2.700 kay ki genyen nan kominote a. 

 

Sistèm din yo pwopoze a, ki tap kenbe din ki la deja sou bò Atlantik pwopriyete Koperativ lan, pral bay 

pwoteksyon kont inondasyon ak ewozyon natirèl grasa resous natirèl zòn lan. Plan gen ladann yon 

sistèm din doub sou bò oseyan ak ansanm pwoteksyon konplemantè kont inondasyon ak ewozyon ki la 

pou pwoteje kominote a kont fiti siklòn. Din la pral fèt pou sipòte fòs yo ki asosye ak yon sezon 

inondasyon sou 100‐ lane jan sa ekri sou dènye kat FEMA yo ak danje yo prevwa pou nivo lanmè a 

monte (2.58 pye) nan kote sa pandan dire pwojè a. Sa pral founi pwoteksyon alontèm dirab san nesesite 

anpil antretyen. Pri yo kalile pou sistèm din doub la se $20.6 milyon. Anpil nan pwojè NY Rising 

Community Reconstruction Committee Breezy Point lan adopte yo pral travay ansanm ak sistèm 

pwoteksyon kòt konplè ki pwopoze yo pou pi byen pwoteje kominote sa. 

 

Mezi sa yo pral konplete, sou kòt bè nan Breezy Point ak Roxbury a, ak konstriksyon mi ak dig sou bè ki fè 

prèv yo nan konbat alafwa inondasyon ak ewozyon. Pri yo kalkile pou pwoteksyon bè a se $37.6 milyon. 

 

Lajan FEMA founi 75 pousan ranbousman depans elijib, jiska kantite lajan sibvansyon an. Pou konpanse 

chaj finansye Breezy Point lan, Vil New York angaje resous pou rekipere nan dezas pou rès 25 pousan.  

 

Apre Prezidan an fin fè yon deklarasyon katastwòf, tankou nan ka Sandy, FEMA bay HMGP lajan pou Eta 

yo kapab administre pwogram sibvansyon ki sipòte planifikasyon rediksyon katastwòf lokal ak mezi 

redwi katastwòf alontèm pou diminye kantite moun ki mouri ak domaj pou yon meyè pwoteksyon 

pwopriyete amelyore kont katastwòf natirèl yo.  

